
Semua Ketua Eksekutif
Agensi Pelaporan Kredit

Tuan/Puan,

PENZAHIRAN MAKLUMAT KEMUNGKIRAN KEWANGAN (HUTANG)
YANG MELEBIHI TEMPOH HAD MASA DI BAWAH AKTA HAD MASA 1953
[AKTA 254] DALAM LAPORAN KREDIT

Dengan segala hormatnya perkara di atas dirujuk.

2.  Untuk makluman, suatu surat edaran telah dikeluarkan oleh Pejabat
Pendaftar Agensi Pelaporan Kredit, Kementerian Kewangan (PPK MoF)
nombor rujukan MOF.PPK(S)600-1/1/2(10) bertarikh 05 Disember 2019 yang
bertajuk “Sekatan Masa Ke Atas Maklumat Yang Boleh Dizahirkan Di Dalam
Laporan Kredit Berdasarkan Akta Had Masa 1953” bagi menjelaskan isu sama
ada kemungkiran kewangan (hutang) boleh dizahirkan dalam laporan kredit
sekiranya hak untuk mengambil tindakan sivil bagi menuntut hutang tersebut
telah terlucut menurut Akta Had Masa 1953 [Akta 254].

3. Berdasarkan surat edaran tersebut, selaras dengan seksyen 25 Akta
Agensi Pelaporan Kredit 2010 [Akta 710], PPK MoF mendapati bahawa
tiada larangan kepada agensi pelaporan kredit (APK) untuk menzahirkan
maklumat kemungkiran kewangan yang telah terlucut hak untuk diambil tindakan
undang-undang sebagaimana di bawah subseksyen 6(1) Akta 254. Oleh yang
demikian, maklumat kemungkiran kewangan tersebut masih boleh dizahirkan
dalam laporan kredit.

4. Ingin dijelaskan bahawa kemungkiran kewangan yang telah melebihi
tempoh had masa di bawah subseksyen 6(1) Akta 254 tidak lagi boleh dituntut
melalui prosiding mahkamah. Namun demikian, maklumat kemungkiran
kewangan tersebut masih boleh dizahirkan dalam laporan kredit sebagaimana
yang ditakrifkan di bawah seksyen 2 Akta 710 memandangkan fungsi laporan
kredit ialah untuk merekod dan memaparkan sejarah kewangan seseorang,
tanpa terikat kepada had masa tindakan undang-undang.



5. Justeru itu, setiap APK diingatkan untuk sentiasa mematuhi dan
melaksanakan perkara ini dengan sewajarnya bagi memastikan penjalanan
perniagaan pelaporan kredit kekal selaras dengan kehendak undang-undang.

Sekian, terima kasih.

